
11/04/2018
Nga: Fondacioni Kosovar pér Shoqéri Civile (KCSF)

Pér: znj. Leunora Ahmeti — Ministria e Punés dhe Mirégenies Sociale

Komentet né lidhje me draft Koncept Dokumentin pér Rregullimin e Fushés nga Marrédhénia e
Punés, té shpallur pér konsultim publik me shkrim mé daté 20 mars 2018

1. Pérmbledhje e komenteve

Fondacioni Kosovar pér Shogéri Civile (KCSF) ka analizuar draft Koncept Dokumentin pér Rregullimin
e Fushés nga Marrédhénia e Punés (mé tej draft Koncept Dokumenti). Né pérputhje me misionin dhe
fushéveprimtariné e vet, komentet e KCSF-sé pérgéndrohen né pjesén e trajtimit té organizatave jo-
geveritare si punédhénés té vecanté, pérfshiré té punésuarit né kété sektor.

Né pérgjithési, trajtimi i sektorit jo-geveritar' né Ligjin nr. 03/L-202 t& Punés éshté i barabarté me
sektorét tjeré. Megjithaté, pér shkak té disa vecantive té sektorit jo-geveritar, ky trajtim i barabarté
jo patjetér nénkupton trajtim té duhur té kétij sektori né raport me obligimet dhe té drejtat e 0JQ-ve
si punédhénése dhe té punésuaréve né 0JQ. Kéto vecanti jané kryesisht rezultat i ményrés sé
financimit té 0JQ-ve dhe karakterit té tyre jo pér pérfitim.

Deri mé tani, né hartimin e politikave dhe ligjeve té punésimit, nevojat dhe vecantité e OJQ-ve né
cilésiné e punédhénésve nuk kané gené pjesé e diskutimeve. Kjo ka rezultuar me obligime véshtiré
té zbatueshme ose fare té pazbatueshme pér njé pjesé té madhe té sektorit jo-qeveritar. Qasje e
ngjashme vérehet edhe né draftin aktual té Koncept Dokumentit, né té cilin né asnjé vend nuk
pérmenden OJQ-té apo ndonjé nevojé specifike e kétij sektori.

Sektori jo-geveritar né vitin 2017 ka pasur 17,362 kontribut-dhénés, nga té cilét 9,808 kané gené té
punésuar vetém né sektorin jo-geveritar. Kjo paraget 5.1% té numrit té pérgjithshém té
kontribueséve aktiv né Fondin pér Kursime Pensionale té Kosovés. Vlera e kontributeve pensionale
nga kéta té punésuar gjaté vitit 2017 ka gené 4,339,787.52 euro, respektivisht 3.03% té shumés
totale té kontributeve gjaté vitit 2017.” Kéto té dhéna tregojné qé ky sektor éshté njé punédhénés i
réndésishém dhe ka njé peshé té réndésishme né ekonominé e vendit.

Si i tillé, Koncept-Dokumenti duhet té trajtojé sektorin jo-geveritar si sektor té veganté té
punésimit, duke i trajtuar vegantité e kétij sektori né fushén e marrédhénies sé punés.

! N& “sektorin e shoqérisé civile” pérfshihen forma té ndryshme té organizimit vullentar dhe jo pér pérfitim, si¢ jané
organizatat jo-geveritare, nismat e paregjistruara qytetare, etj. Pér shkak gé ligjet né fuqi i trajtojné kryesisht organizatat
jo-geveritare (0JQ), si organizata té regjistruara dhe me subjektivitet juridik, pérgjaté gjithé tekstit do té pérdoret termi
“sektori jo-qeveritar”.

’Té dhéna pér KCSF-né nga Fondi i Kursimeve Pensionale té Kosovés, té marra né muajin Mars 2018

Komentet e veganta

Duke gené qé asnjé pjesé e draft Koncept Dokumentit nuk i trajton OJQ-té, komentet e KCSF-sé nuk i
referohen specifikisht ndonjé pjese té draftit, por jané ¢éshtje qé duhet té pérfshihen né kuadér té
kapitujve pérkatés. Né parim, komentet e méposhtme synojné té marrin parasysh disa nga ¢éshtjet
kyce né té cilat KCSF ka ekspertizé apo pérvojé. Pér mé tepér, megenése faza e Koncept Dokumentit
parasheh vetém orientim té politikave e jo zgjidhje pérfundimtare ligjore, komentet né vijim jané té
orientuara né drejtim té zgjidhjeve té politikave (pérfshiré masa jo-ligjore té trajtimit té problemeve
té evidentuara), ndérsa zgjidhjet ligjore eventuale mund té ofrohen gjaté fazave té métejshme té
hartimit té legjislacionit, jo vetém nga KCSF, por népérmjet njé procesi gjithépérfshirés me
pjesémarrjen e organizatave jo-geveritare né cilésiné e punédhénésit.

a) Té trajtohet pérshtatshméria e dispozitave pér pushimin e lehonisé pér té
punésuarat né 0JQ

Céshtja e pushimit té lehonisé éshté temé shumé e ndjeshme dhe duhet té trajtohet nga dimensione
té shumta, pérfshiré té drejtat e njeriut, baraziné gjinore dhe politikat demografike té vendit. Pér
shkak gé elementet e sipérpérmendura nuk hyjné né fushéveprimin e KCSF-sé, komentet kufizohen
vetém né implikimet konkrete gé njé dispozité e tillé ka né sektorin jo-geveritar, né cilésiné e
punédhénésit.

Pér dallim nga Ligji aktual i Punés (Neni 49) i cili parasheh gé pushimi i lehonisé té paguhet nga
punédhénési (6 muaj, 70% té pagés bazé), Qeveria (3 muaj, 50% té pagés mesatare né Kosové) dhe 3
muajt e fundit té jené pa pagesé, draft Koncept Dokumenti e parasheh njé formulé té ngjashme, por
me shkurtimin e kohézgjatjes sé pagesés nga punédhénési (nga 6 muaj né 3 muaj) dhe rritjen e
kohézgjatjes sé pagesés nga Qeveria (nga 3 muaj né 6 muaj). Gjithashtu, ky draft Koncept Dokument
propozon qé ¢éshtja e pushimit té lehonisé dhe atij prindéror té trajtohen me njé ligj té veganté. >
Pér sektorin jo-geveritar né cilési té punédhénésit, ky propozim i bart né vete problematikat e njejta
me sistemin aktual.

Pér dallim nga institucionet publike dhe bizneset private, OJQ-té nuk gjenerojné fitim dhe shumica
dérrmuese e tyre nuk kané fonde té lira té cilat do té mund té pérdoreshin pér té€ mbuluar
shpenzimet e pagés pér lehonén. Kjo situaté vjen pér shkak té vet natyrés sé financimit té
organizatave té shogérisé civile né Kosové, dhe jo vetém. Grantet pér projekte, si forma mé e
shpeshté e financimit t& 0JQ-ve,* jepen pér té pérmbushur njé qéllim konkret, dhe si té tilla i
mbulojné shpenzimet pér aktivitetet specifike dhe punén e béré pér t'i realizuar pikérisht ato
aktivitete. Mé konkretisht, pér secilin projekt, ekziston njé kontraté mes organizatés dhe donatorit
gé i pércakton shpenzimet e lejuara né bazé té vijave specifike buxhetore, duke pérfshiré edhe pagat
e vecganta pér secilin té punésuar qé i zbaton ato aktivitete. Pér mé tepér, secili projekt e ka

® Draft Koncept Dokumenti — fq. 24
* Indeksi Kosovar i Shogérisé Civile 2016, Fq.63 — KCSF 2016
http://kcsfoundation.org/repository/docs/05 11 2016 3646225 Indeksi Kosovar i Shogerise Civile 2016 KCSF.PDF

kohézgjatjen e caktuar dhe né momentin e pérfundimit té projektit specifik, pagesa e té
punésuaréve pérfundon, pérveg se né rastet kur organizata ka projekte tjera té financuara dhe i
angazhon té punésuarit e njejté. Ky vazhdim potencial i angazhimit né terma kontraktualé dhe
financiar éshté angazhim i ri, e jo vazhdim i angazhimit t& méparshém.

Né anén tjetér, format alternative té financimit gé potencialisht mund té gjeneronin fonde té lira pér
0JQ-té jané té pakta. Grantet institucionale jané né numér mjaft té vogél, ndérsa edhe kur ato
jepen, shumé pak prej tyre pérfshijné fonde té dedikuara pér pagesén e pushimit té lehonisé.
Kontratat pér shérbime té cilat sigurojné mjete té padedikuara (overheads) jané edhe mé té rralla,
si¢c jané edhe burimet nga tarifat e anétarésisé.

Si rrjedhojé, numri mé i madh i OJQ-ve né Kosové e kané té pamundur gé té paguajné ndonjé té
punésuar i cili nuk e kryen punén konkrete pér té cilén paguhet, pérfshiré edhe lehonat. Kjo bén gé
sektori jo-geveritar, jashté kontrollit té vet, té mos keté mundési gé t'i garantojné té gjitha té drejtat
e femrave e punésuara gqé mund té lindin gjaté periudhés sé punésimit né kéto organizata.

Né mungesé té njé skeme funksionale té sigurimeve té pérgjithshme sociale/shéndetésore e cila do
ta mbulonte plotésisht pagesén e pushimit té lehonis€, pavarésisht kohézgjatjes sé pushimit té
lehonisé i cili paguhet nga punédhénési 0JQ, 0JQ-té do té detyrohen ose ta shkelin Ligjin e Punés
(dhe té pérballen me sanksionet ligjore) ose ta shkelin marréveshjen me donatorét né raport me
vijat specifike té buxhetit té financuar (dhe té rrezikojné financimin e métejshém té punés sé tyre).
Pérderisa bizneset e konsiderojné si barré té réndé financiare, shumica e 0JQ-ve e kané praktikisht
té pamundur pagesén e pjesés sé vet té pushimit té lehonisé.

Pér kété arsye, KCSF rekomandon qé draft Koncept Dokumenti té pérfshijé kété problem né
ményré té vegcanté, ndérsa kjo té shérbejé si nxitje e diskutimit té thellé me té gjitha palét e
interesit rreth ményrés mé té miré pér té trajtuar kété problem, para se té fillojé hartimi i
projektligjit té veganté gé e trajton pushimin e lehonisé dhe até prindéror.’

b) Té pérfshihen “kontratat pér projekte” si lloj i ve¢anté i kontratave, né kuadér té
trajtimit té afatizimit té kontratave pér njé periudhé té caktuar

Draft Koncept Dokumenti trajton ¢éshtjen e afatizimit té kontratave pér njé periudhé té caktuar,
duke propozuar gé kontratave me afat té caktuar mund t'u vazhdohet ose zgjatet afati jo mé shumé
se dy (2) heré brenda njé periudhe prej tri (3) vitesh.® Pavarésisht afatit, pér 0JQ-té ky kufizim mund
té jeté problematik.

0JQ-té veprojné kryesisht duke u bazuar né grante pér projekte té kufizuara né kohé, dhe
rrjedhimisht punésimi i punétoréve béhet bazuar né ato projekte dhe jetégjatésiné e tyre.

> Problematika e njejté duhet té merret parasysh edhe gjaté diskutimit té pushimit prindéror.
® Draft Koncept Dokumenti, fq. 19

Studimet tregojné gé kohézgjatja mé e shpeshté e projekteve éshté prej 6 deri né 12 muaj, ndérsa
vetém njé pérgindje e vogél e projekteve kalojné kohézgjatjen prej mbi 24 muaj.” Shpesh heré 0JQ-
té kané periudha té caktuara gjaté té cilave nuk kané projekte té financuara, ose nuk kané projekte
té mjaftueshme pér té paguar té gjithé té punésuarit. Té gjitha kéto vlejné pér 0OJQ-té té cilat kané
garkullim financiar, ndérsa rreth 30-40% e OJQ-ve funksionojné pa asnjé fond, respektivisht pa té
punésuar té rregullt.

Né praktiké, ka raste kur njé i punésuar né njé 0JQ mund té jeté i angazhuar pér njé projekt 3 vjecar
(ose né dy projekte té njépasnjéshme gé e kalojné periudhén 3 vjecare), por pas asaj periudhe
projekti pérfundon dhe 0OJQ nuk ka burime tjera financiare pér té vazhduar kontratén e punés me té
punésuarin. Rastet e 0JQ-ve me stabilitet financiar jané té pakta, ndérsa edhe né ato raste pérséri
natyra e financimit té sektorit e bén té pamundshém garantimin e punésimit pér cilindo té punésuar
né 0JQ.

Ky problem e prek edhe ¢éshtjen e pushimit té lehonisé té té punésuarave né 0JQ, respektivisht
pagesén e pushimit té lehonisé nga 0JQ-ja nése ky pushim pérkon me pérfundimin e kohézgjatjes sé
projektit.

Ky element pérmendet né draftin e Koncept Dokumentit vetém né ményré sipérfagésore, ku
projektet pérmenden si njé nga situatat e vecanta né té cilat nuk do té aplikoheshin sanksionet pér
punédhénésin gé nuk e respekton afatizimin e kontratave.® Megjithaté, kjo éshté e pamjaftueshme
pér t'i mbrojtur OJQ-té nga njé rrezik i cili buron nga vet natyra e financimit té tyre.

Pér kété arsye, KCSF rekomandon qé draft Koncept Dokumenti té shpjegojé kété problematiké té
veganté té 0JQ-ve, ndérsa propozimet té pérfshijné né ményré té qarté kategoriné e “kontratés sé
projektit” pér té cilén nuk zbatohen kufizimet e afatizimit té kontratave.

c) Té trajtohet pérshtatshméria e dispozitave pér ndérprerjen e marrédhénies sé
punés me natyrén e financimit dhe shuarjen e 0JQ-ve

Natyra e financimit e bazuar kryesisht né projekte, si¢c éshté shpjeguar né pikén mé sipér, e bén
financimin e projektit burim kryesor edhe té pagés sé té punésuaréve né 0JQ. Si i tillé, ndérprerja e
financimit té projektit pér arsye té ndryshme praktikisht nénkupton edhe ndérprerjen e pagés pér té
punésuarit me kontrata té projektit. Kjo nuk parashihet si bazé pér ndérprerjen e kontratés sipas
fuqisé ligjore as né Ligjin aktual té Punés e as né draft Koncept Dokumentin, né kapitullin ku
trajtohet pérfundimi i marrédhénies sé punés.’

Ngjashém, pérderisa Ligji aktual i Punés e parasheh falimentimin dhe likuidimin e ndérmarrjes si
njérén nga bazat e ndérprerjes sé kontratés sé punés sipas fuqisé ligjore,™ shuarja ose ndarja e 0JQ-

7 Indeksi Kosovar pér Shogéri Civile 2016, fq. 64 — KCSF 2016
® Draft Koncept Dokumenti, fg.19

® Draft Koncept Dokumenti, fq. 20

10 igji Nr 03/L-212 i Punés, Neni 67.1.8

sé — si subjekt i vecanté juridik — nuk parashihet si bazé e ngjashme. Kjo heshtje vérehet edhe né
draftin e Koncept Dokumentit ku trajtohet pérfundimi i marrédhénies sé punés.™

Pér kété arsye, KCSF rekomandon qé draft Koncept Dokumenti té shpjegojé kéto céshtje té
vecanta té 0JQ-ve, ndérsa propozimet té pérfshijné né ményré té qarté baza té reja ligjore pér
ndérprerje té kontratés sé punés sipas fugisé ligjore né rastet né vijim: 1) “ndérprerjen e
financimit té projektit, kur i punésuari éshté me kontraté té projektit”; 2) “shuarjen e organizatés
jo-qeveritare”; dhe 3) “ndarjen e organizatés jo-qeveritare, kur puna e kryer apo shérbimet e
ofruara nga punétori jané té natyrés sé vecanté pér até organizaté dhe kontrata nuk mund té
vazhdohet me organizatat pasardhése”.

d) Té mundésohet kompensimi i punés shtesé né 0JQ népérmjet ditéve té lira, né
vend té pagesés shtesé

Pér shkak té natyrés sé financimit té OJQ-ve té sqaruar mé lart, né shumicén e rasteve OJQ-té kané
né dispozicion shuma fikse té pagave pér punétorét e tyre, pa mundési lévizje té atyre shumave. Né
anén tjetér, sikurse né ¢do sektor tjetér, edhe né sektorin jo-geveritar ka raste kur té punésuarit
béjné puné jashté orarit té punés. Né pamundési pér té siguruar fonde shtesé pér kompensimin
monetar té punés jashté orarit té rregullt apo né fundjavé, mundésia e vetme pér kompensimin e
punés shtesé pér shumicén e 0JQ-ve éshté népérmjet pérfitimeve jo-monetare. Kjo problematiké
nuk trajtohet né kapitullin gé trajton kompensimin e pagés dhe pagén shtesé, * ndérsa dispozitat
aktuale ligjore i sanksionojné OJQ-té pérkundér gé shumica e tyre praktikisht e kané té pamundur
pagesén shtesé pér puné jashté orarit té rregullt ose né fundjaveé.

Pér kété arsye, KCSF rekomandon qé draft Koncept Dokumenti ta shpjegojé kété problematiké té
vecanté té 0JQ-ve, ndérsa propozimet té pérfshijné né ményré té garté mundésiné pér 0JQ-té qé
kompensimin e punés shtesé/jashté orarit ta béjné népérmjet ditéve té lira, e jo népérmjet
pagesés shtesé.

e) Trajtimi i marréveshjeve kolektive vetém pér palét té cilat marrin pjesé né
negociim té tyre

Kapitulli i Dialogut Social, ndér té tjera propozon qé té rregullohen edhe dispozitat pér lidhjen e
marréveshjeve kolektive, |éndén, formén dhe llojet e saj, kushtet dhe kriteret, procedurat e
negocimit, palét e pérfshira, zbatimin, vlefshmériné dhe ndérprerjen e tyre.”> Né anén tjetér,
praktika e zbatimit t& Marréveshjes Kolektive aktuale ka gené e pagarté, me interpretime té
ndryshme rreth vliefshmérisé sé asaj marréveshje edhe pér sektorin jo-qeveritar. Sektori jo-geveritar
nuk ka gené aspak i pérfshiré né procesin e hartimit té késaj marréveshje, dhe si rezultat shumé
dispozita té késaj marréveshje jané té pazbatueshme pér OJQ-té. Sektori jo-qeveritar mund té

" Draft Koncept Dokumenti, fq.20
2 Draft Koncept Dokumenti, fq.25
3 Draft Koncept Dokumenti, fq.28

obligohet qé té respektojé njé marréveshje té tillé vetém kur ajo té hartohet me pérfshirjen e duhur
té sektorit jo-qeveritar, dhe té trajtojé nevojat e vecanta té kétij sektori.

Pér kété arsye, KCSF rekomandon gé Marréveshjet Kolektive duhet té béhen té aplikueshme
vetém pér punédhénésit té cilét jané nénshkrues té asaj marréveshje, ose jané anétaré té
organizatave nénshkruese (p.sh. sindikatave, odave).

Shénim: Kéto komente jané té bazuara né ekspertizén, hulumtimet dhe pérvojén shumévjecare té
KCSF-sé né ambientin e favorshém pér zhvillim té shoqérisé civile Kosové, me theks té vegcanté né
monitorimin e rregullt té béré népérmjet metodologjisé rajonale té Matricés sé Monitorimit.**

1% http://monitoringmatrix.net/

